
Os días 18 e 19 de novembro de 2023, na Residencia de Tempo Libre do Carballiño, 50 nenos, nenas 
e adolescentes representantes dos consellos de participación dos municipios da Laracha, A Coruña, 
Burela, Castrelo de Miño, Moaña, Moeche, Nigrán, Ponteareas, Redondela, Teo, Tomiño e Viveiro, 
reunímonos no Terceiro Encontro Galego de Consellos de Participación Infantil e Adolescente. 

Repartíndonos en catro grupos de traballo e considerando tamén as propostas previamente traba-
lladas nos nosos consellos locais de participación infantil e adolescente, reunímonos no Carballiño 
cos seguintes obxectivos:

Afondar nos dereitos da infancia, coa mirada posta no dereito á protección e en como previr 
calquera tipo de violencia contra os nenos, nenas e adolescentes, independentemente da nosa 
idade, condición específica ou procedencia.

Achegar ideas coas que facer dos espazos próximos a nós, e nos que nos desenvolvemos cada 
día, contornas seguras e protectoras para a infancia e a adolescencia.

Por todo isto, facemos público o presente manifesto que recolle as nosas propostas para o Gober-
no autonómico e os nosos concellos, así como os compromisos que adquirimos:

Na familia

Nos espazos deportivos 
e de lecer

Estas son as nosas 
propostas para crear 
espazos máis seguros

• Máis respecto para as nosas opinións: empatía e confianza. 

• Abrazos cheos de amor.

• Potenciar a comunicación entre os membros da familia e a escola.

• Facilitar o acceso a axudas económicas para as familias máis 
vulnerables e para nenos e nenas en risco de abuso ou maltrato.

• Asegurar a iluminación das zonas de ocio e deporte para 
que sexan seguras e aumentar o número de fontes de auga 
potable dispoñibles.

• Sensibilizar para que os espazos deportivos sexan espazos 
non discriminatorios e libres de violencia verbal. 

• Involucrar as autoridades e as federacións deportivas para crear 
espazos de xogo seguros, onde non nos poidan facer dano.

• Que adestradores e adestradoras sexan respectuosos e mi-
ren polo noso benestar. 

• Crear espazos específicos para o lecer infantil e xuvenil.

“Pedimos máis comunicación entre os membros da fa-

milia, respecto ás nosas opinións, confianza e abrazos 

cheos de amor"

“Queremos espazos deportivos seguros, non discrimi-

natorios e libres de violencia verbal”

Nos centros educativos

• Crear “Puntos amarelos”, puntos de pro-

tección nos recreos, coa mesma metodo-
loxía que os puntos lilas.

• Contar cun profesional da psicoloxía en 
cada centro educativo que medie ante agre-
sións físicas e psicolóxicas.

• Para o profesorado: 

Tanto na carreira como para presentarse 
ás oposicións:

Cursos obrigatorios sobre protección.

Filtros que acrediten que están cualifica-
dos para traballar con persoas menores 
de idade.

Mellorar os protocolos de avaliación ao 
profesorado, incluindo o monitoreo por 
parte do alumnado. 

Mellorar os protocolos de inspección ao 
profesorado e que as inspeccións sexan 
sorpresa. Que se complementen con en-
trevistas ao alumnado.

• Poñer nas escolas caixas de correo anóni-
mas nas que poder informar ao profesorado 
sobre casos de acoso, racismo, homofobia 
ou machismo. 

• Precisamos polo menos un/unha orien-

tador/a e un/unha psicólogo/a por centro 
educativo. 

• Realizar obradoiros de educación sexual ao 
longo do curso, con temáticas distintas que 
nos interesen. Cremos importante facelos 
por exemplo en 5º de primaria e 1º da ESO.

• Clases máis prácticas e participativas. 

“Queremos psicólogos nos centros edu-

cativos para poder ter unha persoa de 

referencia coa que falar e poder sentir-

nos seguros” 

Nos centros de saúde 
e hospitais

Na internet e nas redes 
sociais

• Se temos que estar no hospital queremos 
poder decorar as habitacións temporalmente. 

• Contar con espazos nos hospitais que se 
adaptan ás diferentes idades. 

• Aumentar as actividades lúdicas para os ne-
nos e nenas hospitalizados.

• Acabar coa discriminación xeográfica e que 
cada concello teña un pediatra que pase 
consulta todos os días.

• Reclamamos máis profesionais da saúde 
mental, con formación específica en infancia 
e adolescencia. 

• Nos centros de saúde queremos sentirnos 
cómodos e protexidos.

• Queremos poder comunicarnos cos pro-
fesionais, que nos dean toda a información 
sobre o que nos pasa e sobre as probas e os 
tratamentos que debemos seguir. 

• Loitar contra a discriminación e os prexuí-
zos pola nosa identidade de xénero.

• Habilitar zonas para fumadores nos hospi-
tais e que os profesionais da saúde non fu-
men cos uniformes de traballo.

• Máis talleres sobre as consecuencias do 
mal uso da tecnoloxía dirixidos a nenos, ne-
nas e adolescentes.

• Máis talleres para os nosos pais e nais nos 
cales poidan acompañarnos e guiarnos me-
llor no uso das tecnoloxías.

• Formación continuada para o profesorado so-
bre os riscos de internet e das redes sociais.

“Necesitamos máis profesionais no 

ámbito da saúde mental, e non ter que 

esperar tanto tempo para que nos dean 

una cita”

“Queremos que os nosos pais e nais 

estean formados en tecnoloxías e redes 

sociais e que poidan facer unha correcta 

supervisión parental”

Na nosa familia: 

Nos espazos deportivos e de lecer:

Nos centros educativos:

E para
a nosa protección,
pasamos á acción!

Comprometémonos a:

• Ser máis tolerantes.

• Escoitar máis os nosos pais, nais, titores ou adultos de re-
ferencia.

• Mellorar a nosa conduta.

• Coidar as instalacións e valorar os recursos dispoñibles.

• Asistir ás actividades.

• Avisar os adultos responsables no caso de presenciar algún 
tipo de violencia.

• Tratar a todo o mundo co mesmo respecto.

• Non traer un ambiente negativo ao campo de xogo.

• Ser inclusivos/as con todas as persoas, independentemente 
das súas circunstancias.

• Dar a cara polos compañeiros/as que por medo ou vergoña 
non se atreven.

• Seguir participando activamente para conseguir melloras na 
nosa calidade de vida.



MANIFESTO DO CARBALLIÑO 5

Nos centros de saúde e hospitais: 

Na internet e nas redes sociais:

• Coidar as instalacións.

• Comunicarnos mellor cos profesionais sanitarios.

• Axudar a levar actividades de lecer aos hospitais.

• Formarnos máis para ser conscientes das consecuencias 
que carrexa usar mal as tecnoloxías e poder ter unha visión 
máis crítica e respectuosa.

Estas son as conclusións do traballo realizado durante os días 18 e 19 de 

novembro de 2023 polos representantes dos consellos locais de Participación 

Infantil e Adolescente de Galicia.

Esperamos que escoitedes todas as nosas propostas e que non sexan esqueci-

das, para o que solicitamos poder ter nos próximos meses reunións coas dife-

rentes consellerías implicadas e os nosos gobernos locais para o seguimento e 

a valoración das nosas peticións.



Obradoiro con

Leandro Lamas
Neste III Encontro puidemos gozar dunha parte lúdica co apoio do pintor e ilustrador Leandro La-
mas, con que levamos a cabo a actividade proposta por UNICEF España "O mural dos dereitos".

Todos os nenos e nenas puidemos colaborar para representar, de forma gráfica, que temos 
“moito que contar” e que #AVozdaInfanciaGalega debe e ten que ser escoitada. 

Leandro Lamas compartiu a tarde do sábado con todos nós e, por grupos, puidemos pintar un 
cadro colaborativo que exprese as nosas peticións. 

Acordamos que, o 28 de novembro de 2023, faríamos entrega da obra ao Parlamento de Galicia 
e solicitamos poida formar parte das obras expostas de forma habitual nesta institución onde 
reside o poder lexislativo da nosa comunidade autónoma.



SOMOS
#AVozdaInfanciaGalega



Equipo de coordinación:

UNICEF Comité Galicia

Área de Políticas Locaís e Participación

Iniciativa Cidades Amigas da Infancia

www.unicef.es

www.ciudadesamigas.org

Fotografías: Atelier Social

www.ateliersocial.org

Deseño e maquetación: Ecovigo Publicidad

www.ecovigo.com

Calquera persoa é libre de copiar, distribuír e comunicar publicamente esta obra, sempre que 

se recoñezan os créditos de xeito específico polos editores e autores, e non se utilice con fins 

comerciais ou contrarios aos dereitos da infancia.


